
Bakı Dövlət Universiteti 
Yasamal rayonu, akademik Zahid Xəlilov küçəsi 33 nömrəli 
ünvanda yerləşən 9 mərtəbəli, zirzəmiyə malik 2 saylı tədris 

binasının əsaslı təmiri işlərinin satın alınması üçün

AÇIQ TENDER ELAN EDIR
Lot -1. Bakı Dövlət Universitetinin Yasamal rayonu, aka-

demik Zahid Xəlilov küçəsi 33 nömrəli ünvanda yerləşən 
9 mərtəbəli, zirzəmiyə malik 2 saylı tədris binasının əsaslı 
təmiri işlərinin satın alınması.

• Tender iştirakçılarına təklif olunur ki, öz tender təklif-
lərini möhürlənib imzalanmış şəkildə ikiqat zərflərdə yazılı 
surətdə təqdim etsinlər. Müqaviləni yerinə yetirmək üçün 
tender iştirakçıları lazımi maliyyə və texniki imkanlara 
malik olmalıdırlar. İştirakçılar əsas şərtlər toplusunu Bakı 
şəhəri, Yasamal rayonu, akademik Zahid Xəlilov küçə-
si 33 nömrəli (əlaqələndirici şəxs- Nailə Əsgərli, telefon- 
+994125391536) ünvandan ala bilərlər.

İştirak haqqı 2000 manatdır.
İştirak haqqı heç bir halda geri qaytarılmır.
Tenderdə iştirak haqqının ödənilməsi üçün satınalan 

təşkilatın bank rekvizitləri:
H\h-AZ32AIIB33070019443307872103
VÖEN-1300489621
Bank- “Kapital Bank” ASC-nin 1 saylı Yasamal filialı
Kod- 200037
VÖEN- 9900003611
M/h- AZ37NABZ01350100000000001944
SWIFT- AIIBAZ2X
İddiaçılar tenderdə iştirak üçün aşağıdakı sənədləri təq-

dim etməlidirlər: 
-iddiaçının tam adı, hüquqi statusu, nizamnaməsi, qey-

diyyatdan keçdiyi ölkə və rekvizitləri;
-tenderdə iştirak haqqının ödənilməsi barədə bank 

sənədi;
-tender təklifi (zərflərin açıldığı gündən sonra qüvvədə 

olma müddəti 90 bank günü);
-tender təklifinin ümumi qiymətinin 1 faizi məbləğində 

təminatın qüvvədə olma müddəti (zərflərin açılış tarixindən 
sonra 30 bank günü);

- Azərbaycan Respublikasında vergilərə və digər icbari 
ödənişlərə aid yerinə yetirilməsi vaxtı keçmiş öhdəliklərin 
olmaması haqqında müvafiq vergi orqanından arayış;

-iddiaçının son bir ildəki fəaliyyəti haqqında vergi orqan-
ları tərəfindən təsdiq olunmuş maliyyə hesabatının surəti;

-iddiaçının son bir ildəki maliyyə vəziyyəti haqqında 
bank arayışı;

-satınalan təşkilatın müəyyən etdiyi digər sənədlər;
-müflis elan olunmaması, əmlakı üzərinə həbs qoyulma-

ması, ödənişə yönəlmiş girovun olmaması, məhkəmənin 
qərarı ilə kommersiya fəaliyyəti dayandırılmış şəxs olma-
ması barədə sənəd;

-satınalma prosedurlarının başlanmasından əvvəlki 5 il 
ərzində özlərinin, habelə işlərini idarə edənlərin, qulluqçu-
larının peşəkar fəaliyyətləri, yaxud satınalma müqaviləsinin 
bağlanması üçün ixtisas göstəricilərini yanlış göstərmələri 
ilə əlaqədar cinayətə görə məhkum olunmaması, yaxud on-
ların müvafiq peşə fəaliyyətləri ilə məşğul olmasının məh-
kəmə qaydasında qadağan edilməməsi barədə sənəd;

-öz əmlakından sərbəst və məhdudiyyətsiz istifadə 
etmək imkanı, habelə ödəmə qabiliyyəti olması barədə 
sənəd;

-işin icrası üçün müqavilə imzalayacağı subpodratçı 
barədə məlumatlar (subpodratçı cəlb edəcəyi təqdirdə); 

a) Malgöndərənin müvafiq sahədə peşəkarlığı və təcrü-
bəsi, analoji işlərə aid azı 2 milyon manat həcmində müva-
fiq müqavilələr və təhvil-təslim aktı təqdim etməklə malgön-
dərinin kadr imkanları; 

-tenderin predmeti üzrə şirkətin cəlb edəcəyi mütəxəs-
sislərə məlumat (şərtlər toplusu əlavə 1); 

d) Malgöndərənin maliyyə imkanları; 
- pul vəsaitlərinin hərəkəti haqqında hesabat (2021-ci 

il üzrə); 
- mənfəət və zərər haqqında hesabat (2021-ci il üzrə) 

(audit rəyi ilə təsdiq olunmaqla); 
-malgöndərənin texniki imkanları (şərtlər toplusu  

əlavə 2).
Sənədlər Azərbaycan dilində, 2 nüsxədə (əsli və surəti) 

tərtib olunmalıdır (xarici dildəki tender təklifləri Azərbaycan 
dilinə tərcümə edilməlidir). Tender proseduru “Dövlət satın-
almaları haqqında” Qanuna uyğun keçiriləcəkdir. 

İddiaçılar tenderdə iştirak üçün yuxarıda göstərilən 
sənədləri (tender təklifi və bank təminatı istisna olmaqla) 
30 dekabr 2022-ci il saat 16.00-a, tender təklifi və bank tə-
minatını isə möhürlənmiş ikiqat zərfdə 14 yanvar 2023-cü il 
saat 16.00-a qədər Bakı şəhəri, Yasamal rayonu, akademik 
Zahid Xəlilov küçəsi 33 nömrəli ünvana təqdim etməlidirlər. 

Tender təklifi və bank təminatı isə möhürlənmiş ikiqat 
zərfdə təqdim edilməlidir. Göstərilən vaxtdan gec təqdim 
olunan zərflər açılmadan geri qaytarılacaqdır. İddiaçıların 
təklifləri 15 yanvar 2023-cü il saat 10.00-da Bakı şəhəri, 
Yasamal rayonu, akademik Zahid Xəlilov küçəsi 33 nömrəli 
ünvanda açılacaqdır. Açılışda iddiaçıların səlahiyyətli nü-
mayəndələri iştirak edə bilərlər.

Tender komissiyası

“Rabitəbank” ASC səhmdarlarının nəzərinə!
“Rabitəbank” ASC-nin müşahidə şurasının 29 

noyabr 2022-ci il tarixli 69 nömrəli qərarına əsasən 
2023-cü il yanvarın 27-si saat 17.00-da bankın 
səhmdarlarının növbəti ümumi iclası keçiriləcəkdir.

Yığıncağın gündəliyi: 
1. Bankın 2022-ci maliyyə ili üzrə balansının, 

mənfəət və zərər haqqında hesabatının təsdiqi.

2. Bankın audit komitəsinin hesabatının təsdiqi.
3. Bankın səhmdarlarına dividendlərin ödənil-

məsi.
4. Bankın rəhbərlərinə illik bonusların ödənilmə-

si.
5. Təşkilati və cari məsələlər.
Yığıncağın keçiriləcəyi ünvan- Bakı şəhəri,  

28 May küçəsi 33.

“YAŞAT” iki illik hesabatını açıqladı
Hərbi qulluqçuların və şəhid ailələrinin sosial müdafiəsi və onların rifahının yaxşılaşdırılması daim 

diqqət mərkəzindədir. Ölkəmizin ərazi bütövlüyünün müdafiəsi ilə əlaqədar yaralananların və şəhid 
ailələrinin təminatına dəstək fondunun – “YAŞAT” Fondunun yaradılması haqqında fərmanın imzalanması 
məhz belə deməyə əsas verir. Fond yarandığı gündən qazilərin, şəhid ailələrinin yanında oldu, onların 
zəruri ehtiyaclarının təminatına, maddi, tibbi və digər sosial xərclərinin ödənilməsinə dəstək göstərdi. 
Dekabrın 8-də 7 saylı Bakı “ASAN xidmət” mərkəzində fondun iki illik fəaliyyətinə dair keçirilən mətbuat 
konfransında  ötən müddət ərzində görülmüş işlərin hesabatı açıqlandı.

“YAŞAT” Fondunun rəhbəri, Qa-
rabağ qazisi Elvin Hüseynov bildirdi 
ki, ötən iki il ərzində şəhidlərin ailə 
üzvlərinin və müharibə əlillərinin, 
habelə qazilərin sosial problemləri 
diqqət mərkəzində saxlanıldı, zə-
ruri addımlar atıldı. E.Hüseynov bu 
günədək fonda 75 milyon 846 min 
318 manat 85 qəpik vəsaitin daxil 
olduğunu bildirdi. Həmin vəsaitin 71 
milyon 612 min 351 manat 53 qə-
piyinin qurumun fəaliyyət istiqamət-
ləri üzrə xərcləndiyini deyən E.Hü-
seynov əlavə etdi ki, qalıq məbləğ 
4 milyon 233 min 967 manat 32 
qəpikdir. 

Konfransda vurğulandı ki, is-
tehlak kreditləri və digər borc öh-
dəliklərinin qarşılanması istiqaməti 
üzrə şəhidlərin ailə üzvlərinin 896, 
itkin düşənlərin ailə üzvlərinin 3 və 
yaralıların 1 299 müraciəti olmaqla, 
ümumilikdə 2 198 müraciət təmin edilmişdir. Bun-
dan əlavə, fondun təşəbbüsü ilə borc öhdəliyinin 
qarşılanması üzrə müəssisələr tərəfindən 126 mil-
yon 392 min 73 manat borcun ləğv edildiyi də qeyd 
olundu. 

Ötən müddət ərzində müalicəyə ehtiyacı olan 
qazilərin də problemləri diqqət mərkəzində saxlanıl-
mışdır. E.Hüseynov “YAŞAT” Fondunun indiyədək 
184 şəxsi müalicə məqsədi ilə Türkiyəyə göndər-
diyini diqqətə çatdırdı. Konfransda vurğulandı ki, 
onlardan 177-si ağır yaralı, 7-si isə şəhid ailəsinin 
üzvüdür. Müalicə alanlardan 160 nəfərinin ölkəyə 
geri qayıtdığı, hazırda 23 ağır yaralının və 1 şəhid 
ailəsi üzvünün isə müalicəsinin Türkiyədə davam 
etdiyi bildirildi. E.Hüseynov “YAŞAT” Fondunun 
dəstəyi ilə Azərbaycana gətirilən türkiyəli həkimlər 

tərəfindən  150-dən çox yaralının müayinə edildiyini, 
ötən il martın 10-da Türkiyədən dəvət olunan həkim 
tərəfindən komada olan ağır yaralıların müayinə 
olunduğunu söylədi. 

Fondun rəhbəri, həmçinin ötən ilin fevral-mart 
aylarında İsraildən hərbi xəsarətlərin müalicə edil-
məsi üzrə ixtisaslaşmış 8 mütəxəssisin dəvət olun-
duğunu, qeydiyyatı aparılmış ağır göz problemləri 
olan 148 nəfərin müayinə edildiyini də nəzərə çat-
dırdı. Bundan başqa, müayinə nəticəsinə uyğun 
olaraq 30 nəfərin əməliyyat edildiyini, əməliyyat nə-
ticəsində 2 nəfərin görmə qabiliyyətinin bərpa olun-
duğu vurğulandı. 55 nəfərə protez gözün qoyuldu-
ğu, 82 nəfərin isə müayinə edildiyi diqqətə çatdırıldı.

Səbuhi MƏMMƏDOV, “Xalq qəzeti”

Reabilitasiya səhiyyədə 
 əsas xidmətlərdən biridir 

Ümumdünya Səhiyyə Təşkilatının (ÜST) Avropa regional bürosunun dərc etdiyi 
yeni məruzəyə əsasən demək olar ki, həmin regionda əhalinin təqribən yarısı, yəni 
394 milyon nəfər müxtəlif xəstəliklərlə yaşayır. Bu insanların reabilitasiya yardımına 
ehtiyacları olsa da, onların əksəriyyəti zəruri dəstək ala bilmirlər.

Əhalinin sürətlə qocalması, xroniki xəstə-
liklərdən əziyyət çəkən insanların sayının xeyli 
artması, reabilitasiyanın üstünlükləri barədə 
kifayət qədər məlumat olmaması səbəbindən 
Avropanın və Mərkəzi Asiyanın milyonlarla sa-
kininə bu xidmət göstərilmir.

İnsanların yaşlanma, xəstəlik və ya aldığı 
müxtəlif xəsarətlərlə bağlı həyat keyfiyyəti pis-
ləşə bilər. Reabilitasiya bu insanlara gündəlik 
həyat fəaliyyətində dəstək göstərmək imkanı 
verir. Məruzəyə əsasən, bu xidmətlərə ehtiyacı 
olanların əksəriyyəti lazım olan dəstəyi almadı-
ğından, hər il ÜST-nin Avropa bürosuna daxil 
olan ölkələrin əhalisinin ümumi ömrü qısalır.

Reabilitasiyaya əlçatanlıq üçün əsas ma-
neələrdən biri reabilitasiya haqqında, onun 
necə işləməsi və üstünlükləri barədə məluma-
tın az olmasıdır. ÜST-nin Avropa regionunun 
bəzi yerlərində insanlara reabilitasiya köməyi 
almalarına mane olan amillərdən biri də reabi-
litasiya üzrə mütəxəssislərin kəskin çatışmaz-
lığıdır.

Hazırda çox yayılmış bel ağrısı, sınıq-
lar, eşitmə və görmə qabiliyyətinin itirilməsi, 
eləcə də, insult və demensiya  reabilitasiya 
xidmətlərinə tələbatın artmasına səbəb olan 
xəstəliklərdir. Çünki sağlamlığın bu pozuntu-
ları insanların həyatına, o cümlədən onların iş 
qabiliyyətinə mənfi təsir göstərir. İqtisadiyyat 
iş məhsuldarlığının aşağı düşməsindən, yox-
sulluqdan və işsizlikdən milyonlarla dollar itirir.

  ÜST-nin məruzəsində reabilitasiya xid-
mətlərinin mühümlüyünə diqqət çəkilərkən, 
uzunsürən COVID-19 problemindən də söh-
bət açılır. Qeyd olunur ki, hazırda ölkələr bu 
xəstəliyin ciddiliyini daha çox anlayırlar.

   ÜST-nin Avropa regional bürosu ölkələri 
reabilitasiyaya ciddi diqqət yetirməyə və onu 
fövqəladə vəziyyət şəraitində olan insanların 
ehtiyac duyduğu əsas səhiyyə xidmətlərindən 
biri kimi irəli çəkməyə çağırır.

Zərifə BƏŞİRQIZI,  
“Xalq qəzeti”

Azərbaycanda Özbəkistan 
Kino Günləri keçirilir 

Azərbaycan və Özbəkistan kino ustalarının birgə lentə aldıqları 
filmlər iki qardaş ölkənin sıx  mədəni əlaqələrinin göstəricisidir.  
Tamaşaçıların yaxşı xatırladığı “Görüş”, “Çətirimiz buludlardır”, “Bəyin 
oğurlanması”, “Qırmızı qatar” kimi filmlər buna misal ola bilər. Bu gün 
də kino xadimlərinin işgüzar əlaqələri davam edir.   

Mədəniyyət Nazirliyinin dəstəyi, 
Özbəkistanın Azərbaycandakı Sə-
firliyinin təşkilatçılığı ilə Nizami Kino 
Mərkəzində Özbəkistan Kino Günlə-
rinin açılışı olub. Mərasimdə   kino-
şünas, Əməkdar incəsənət xadimi 
Ayaz Salayev, Azərbaycan Dövlət 

Film Fondunun direktoru, kinore-
jissor və ssenarist Cəmil Quliyev, 
Mədəniyyət Nazirliyinin audiovizual 
və interaktiv media şöbəsinin müdiri 
Rüfət Həsənov çıxış edərək özbək 
kinematoqrafçılarının Şərq kinosun-
da və postsovet məkanında müstəs-
na xidmətlərindən bəhs ediblər. 
Qeyd olunub ki, keçmiş SSRİ-nin 
müttəfiq respublikaları arasında ən 
çox Özbəkistan kino xadimləri fəxri 
adlara, dövlət mükafatlarına layiq 
görülüblər.   

Bu sıradan olan rejissorlar ara-
sında Kamil Yarmatov  Sosialist 
Əməyi Qəhrəmanı adını alıb və 
hazırda “Özbəkfilm” kinostudiyası 
onun adını daşıyır. Özbəkistanın 
məşhur aktyorlarından olan SSRİ 
Xalq artisti Şükür Burxanov bizim 
“Qızıl qaz” filmində çəkilib. Nelli Ata-
ullayeva “Görüş”də Lalə rolunu can-
landırıb. Tamara Şakirova Azərbay-
canın üç – “Çətirimiz buludlardır”, 
“Bəyin oğurlanması”, “Qırmızı qatar” 
filmlərində rollar alıb. Özbəkistanın 
Xalq artisti Ulmas Aliqocayev də bu 
sonuncu filmdə yer alıb.

Mərasimdə bildirilib ki, son iki il 
ərzində Özbəkistanın paytaxtı Daş-
kənd şəhərində keçirilən beynəlxalq 
film festivallarında Azərbaycanın 
gənc kinematoqrafçıları, rejissorları   
tammetrajlı, sənədli və qısametrajlı 
filmləri ilə iştirak edirlər. Builki festi-

valda  Azərbaycan kino günləri çər-
çivəsində bir neçə film – Ayaz Sala-
yevin “Torpaq” sənədli filmi, rejissor 
İlqar Nəcəfin “Suğra və oğulları” fil-
mi nümayiş olunub. 

Qeyd edilib ki, Azərbaycanla 
Özbəkistanı təkcə kino sənəti bir-

ləşdirmir. Tarixən ədəbiyyat və ma-
arifçilik sahəsində də hər iki ölkəni 
təmsil edən şairlər, mütəfəkkirlər və 
maarifçilər olub. Məsələn, azərbay-
canlı maarifpərvər Səid Rza Əlizadə 
Səmərqənddə ilk Cədid məktəbini 
açmış, qəzet və jurnallar çap etdir-
miş, Mahmud Xoca Behbudi ilə teatr 
tamaşaları səhnələşdirmişdir. Onun 
təşəbbüsü ilə Özbəkistanda teatr-
sevərlərə Üzeyir Hacıbəylinin pyes-
ləri təqdim edilmişdir. Mədəniyyət 
Mərkəzinin layihəsi ilə hər il Azər-
baycan müəlliflərinin əsərləri özbək 
dilində, özbək müəlliflərinin əsərləri 
isə Azərbaycan dilində nəşr edilir. 
Özbəkistanın Xalq şairi Camal Ka-
mal, azərbaycanlı alim, türkoloq və 
tərcüməçi Ramiz Əsgər və başqa-
ları tərcümə sahəsində məhsuldar 
fəaliyyət göstərirlər.  

Tədbir Özbəkistandan gəlmiş in-
cəsənət xadimləri və kinematoqraf-
çıların rəngarəng çıxışları ilə davam 
edib. Qonaqlar belə bir tədbir çərçi-
vəsində Azərbaycanda olduqların-
dan məmnunluqlarını ifadə edib və 
iki dost ölkə arasındakı sənət müba-
diləsindən söz açıblar.

Sonda “Əbədi dostluq və qar-
daşlıq” filmi nümayiş etdirilib. 

Fidan HÜQUQQIZI,  
“Xalq qəzeti”

